
АҚШ үкіметі бүгіннен бастап 50 долларлық жаңа банкноттар  

шығаратын болады 
 

Жергілікті банктер банкнотты келесі бірнеше апта ішінде айналымға
шығарады 

Kazakhstan, 28 қыркүйек 2004 – Жақында Kazakhstan 50 долларлық жаңа 
үлгідегі АҚШ банкноттары əмияндардан табылатын болады. Бүгінгі күн АҚШ 
Федералдық Резерв Жүйесі жаңа банкноттарды шығарып, оларды халықаралық 
банк жүйесі арқылы дүние жүзі мен Kazakhstan тұтынушыларына тарата бастаған 
күн ретінде атап өтіледі.  
 
Жаңа 50 долларлық банкноттың жалған ақша жасаудан қорғайтын ерекше 
белгілері жетілдірілген, артқы түстері ашық көк жəне қызыл жəне онда желбіреп 
тұрған АҚШ туы мен кішкене метал түстес күміс-көк жұлдыз бейнеленген. “АҚШ 
қағаз ақшасының тұрақтылығы мен бүтіндігіне АҚШ үкіметі қатты көңіл аударуда,” 
– дейді АҚШ Қаржы министрінің орынбасары Сэмюель В. Бодман. “Біз валютаны 
тұрақты түрде қайта үлгілеу жəне жалған ақша жасаудан қорғайтын ерекше 
белгілерін жетілдіру АҚШ валютасын қолдан ақша жасау ықтималдығынан қауіпсіз 
əрі сенімді күйде сақтаудың бірден-бір жолы деп санаймыз.” 
 
 



“Осы бір əдемі жаңа банкнотты ақша жүйесіне енгізе отырып, ескі үлгідегі 
банкноттардың айналымнан шықпай, өзінің көрсетілген құнын толық сақтап 
қалатынын халықтың есіне салғымыз келеді, – дейді АҚШ Федералдық Резерв 
Басқармасының ақша операцияларын бақылау жəне реттеу жөніндегі менеджері 
Майкл Ламберт, – Өз құндары бірдей ескі жəне жаңа үлгідегі АҚШ банкноттары 
айналымда бірге жүруі əрқашан да дəстүр болып келген. Сондықтан да 
банкноттардың барлығы əрқашан жарамды.” 
 
50 долларлық банкнот АҚШ тарихындағы ең қорғалған банкноттар сериясы – 2004 
жылғы Сериядағы екінші ақша болып табылады. Бірінші қағаз ақша – 20 
долларлық банкноттар 2003 жылдың қазан айында айналымға енгізілген болатын. 
“Бұл сериядағы келесі қағаз 10 долларлық банкноттар болады – дейді АҚШ Қаржы 
министрлігінің Ақша соғу жəне басу бюросының директоры Том Фергюсон, – 
Қазіргі уақытта біз оның үлгісімен жұмыс істеп жатырмыз. Оның беташары 2005 
жылы болады деп күтілуде.” 100 долларлық банкнот та қайта үлгілеуге 
тағайындалды, бірақ оны енгізу уақыты əзірге белгісіз. Үкіметі əзірге 5 долларлық 
банкнотты қайта үлгілеуді жоспарлап отырған жоқ, ал 1 жəне 2 долларлық 
банкноттар өзгеріске ұшырамайды. 
 
 
Халықты үйрету  
 
АҚШ валютасындағы 700 миллиард доллардың үштен екідейі Құрама Штаттардан 
тыс жерлерде айналымда жүргендіктен, АҚШ үкіметі дүние жүзі халқын 
банкноттың жетілдірілген жаңа ерекше белгілері туралы ақпараттандыруға 
арналған дүниежүзілік халықты үйрету бағдарламасына қолдау көрсетуде. 
Бағдарлама əрбір жаңадан үлгіленген банкноттың бүкіл халықтық игілікке ешбір 
кедергісіз енуін қамтамасыз етеді. Ол нақты ақша пайдаланушылар, саудагерлер, 
бизнес жəне өнеркəсіптік қауымдастықтар жəне бұқаралық ақпарат құралдары 
арқылы жүзеге асырылады.  
 
Плакаттар мен кітапшалар сияқты əр түрлі үйрету материалдарын 24 тілде, оның 
ішінде Казахский тілде алуға болады. Материалдарды 
www.moneyfactory.com/newmoney сайтынан жүктеуге немесе веб-сайт арқылы 
тегін тапсырыс беріп алуға болады.  
 
2003 жылдың мамыр айынан бастап нақты ақшамен жұмыс істейтін жұмысшылар 
мен қызметкерлерді банкноттың жетілдірілген ерекше белгілеріне үйрету 
мақсатында үйрету материалдарының 52 миллионнан астам данасына іскерлік 
жəне басқа да ұйымдардан тапсырыс берілді. 
 
 
Ақшаның жаңа түсі  
 

http://www.moneyfactory.com/newmoney


Тұтынушылар валютаның туралығын тексеру үшін түсін пайдаланбауы (оның 
орнына қолдануға ыңғайлы ерекше белгілерге сүйенуі) тиіс болғанымен, түс 
шынымен-ақ банкноттың күрделілігін арттырып, оны қолдан жасауды қиындата 
түседі. Əр түрлі қағаз ақшаға əр түрлі түс қолданылады. Бұл əркімге, əсіресе 
нашар көретін кісілерге қағаз ақшаларды ажыратуға көмектеседі. 
 
Қолдан жасаудан қорғайтын ерекше белгілер  
 
Жаңа 50 доллардың үлгісі бірінші рет тоқсаныншы жылдары енгізілген үш негізгі 
ерекше белгілерді сақтап қалған жəне олар тұтынушыларға да, саудагерлерге де 
бірдей тексеруге оңай:   
 
- Су таңбасы: Қағаз ақшаның ішіне кіретін бөлігі болып табылатын, жарыққа 

ұстаған кезде екі жағынан да көрінетін портретке ұқсас əлсіз бейне.  
 

   

- Тексеру таспасы: Бұл да жарыққа ұстаған кезде екі жағынан да көрінеді, бұл 
тігінен түсетін пластик жолақ қағаздың ішіне енгізілген жəне онда қағаздың 
құны ұсақ əріптермен жазылған.  

- Түсі өзгеріп тұратын сия: Банкноттың бет жағындағы төменгі оң жақ 
бұрышында орналасқан оның құнын көрсететін санның түсі банкнотты қиғаш 
ұстаған кезде мыс түстен жасыл түске өзгереді.  

 
 
Қолдан ақша жасау: Сан өсуде 
 
Ақшаның қолдан жасаудан қорғайтын ерекше белгілерін кешенді жасқарту, 
белсенді құқық қолдану жəне халықты валютаны тексеруге үйрету шараларының 
арқасында жалған ақша жасау төмен дəрежеде ұсталып келді. Федералдық Резерв 
жүйесіне сүйенсек, 50 долларлық банкноттардың 25 мыңынан 1 жуығы жалған 
ақша екен. 
 
Алайда, 1995 жылдан бері цифрлы жолмен шығарылған жалған ақшалар АҚШ-та 
табылған жалған ақшалардың бір пайызынан 40 пайызға өсті. Технология 
жетістіктері ақшаларды цифрлы жолмен қолдан жасауды оңайлатып, арзанға 
түсіретіндіктен, жалған ақша жасаушылардың алдын орау үшін үкімет валютаны 
əрбір жеті жылдан он жылға дейін қайта үлгілеуді күтуде. 

